Cerdd neu ddanfoniad gwraig at ei gŵr oedd gwedi ei gadael a myned i Lundain, i’w chanu ar Y Galon Drom.
1.

I’ch annerch chwi, fy mhriod weddus,

Mewn egwyl oeredd a galarus

Rwy’n danfon gwresog eurog eirie

Trwy garedigrwydd yn llawn dagre;

Wrth ddarllen eich ymadrodd chwithe,

A’ch bod mewn hirnych cledi yn fynych, cla’ ydwyf finne

A’m calon sydd bob dydd yn diodde’
Mewn anhunedd heb awr beredd hwyr a bore.

2.

Y fi sydd yn faddeugar ddigon

Am bob camwedde, eirie oerion,

Tan obaith fod eich meddwl chwithe,

Fe alle, ’r mwynwr, felly i minne;

Fel hyn y dylen, medd yr Arglwydd,

Hyd awr ange gyd-ddwyn ( beie gole ein gilydd

Gan ddallt fod natur amhur yma

Yn drech ryfeddol, enw dethol, yn y doetha’.

3.

Duw goruchaf ar y dechre 

A luniodd Adda lawn o ddyddie;

Amddifad iawn oedd hwn yn cychwyn

Heb ymgeledd yn ei galyn,

Ac asen hwn pan oedd yn huno

Gwn(i Dduw grymus, eirie gweddus, yn wraig iddo

Gan roi gorchymyn yng Ngardd Eden

Rhag diodde’ tromloes tra bydde eu heinioes na wahanen’.

4.

Mae gŵr a gwraig fo’n byw’n gariadus

I’w cyffelybu i Grist a’r Eglwys;

Roedd hon i Grist yn briod heini,

Ynte roes ei fywyd trosti;

A’r gŵr i’r wraig sydd ben yn ddiball

Os c(r hi yn weddus, geirie hyderus, ac nid arall;

A edrycho fyth ar ferch oddiallan

I’w hoffi’n ormod mae ef yn bechod ar fyd bychan.

5.

Ac felly ein holl ddyledion ninne

Sy’n dynn a chaeth amdanoch chwithe;

Fe ddwedodd Paul o’i ddwyfol ddefod

Am inni ymostwn i’n gwŷr priod:

Fod hynny yn weddus yn yr Arglwydd,

Ymgadw’n berffeth tra bo ein afieth a byw’n ufudd;

Nid ydy merch ar (l ei llygru

Ond delw anffurfiol nid yw rasol o flaen yr Iesu.

6.

Er nad ydwy’n gweled mo’noch

Y fi sy ar dwyn yn cofio amdanoch

Gan obeithio rhydd Duw cyfion

Ni i garu’n gilydd ( gwir galon;

Er inni o’r briffordd gyfeiliorni

Ond troi’n ’difeiriol un Duw gweddol a’n dwg iddi;

Gobeithio byddwch o hyn allan

Yn cywir garu heb wahanu (’i gnawd ei hunan.

Cerdd neu ddanfoniad Gwraig at ei Gŵr oedd gwedi ei gadel a myned i Lundain, i’w chanu ar y Drom Galon.

1.

I’ch annerch chwi fy Mriod weddus

Mewn egwyl oeredd a galarus,

Yr wi’n danfon gwresog eurog eiriau

Trwy garedigrwydd yn llawn dagrau:

Wrth ddarllain eich ymadrodd chwithau, a’ch bod mewn

Hirnych, c’ledi’n fynych, cla ydwy finnau

A’m calon sydd bob dydd yn diodde, mewn anhunedd

Heb awr beredd, hwyr a Boreu.

2.

Y fi sydd yn faddeugar ddigon

Am bob camweddau eiriau oerion,

Tan obaith fod eich meddwl chwithau

Fe alle’r mwynwr felly i minnau;

Fel hyn y dylem medd yr Arglwydd, hyd awr angeu

Gyd ddwyn a beieu, goleu’n gilydd:

Gan ddeallt fod natur amur yma, yn drech

Ryfeddol, enw dethol yn y doetha.

3.

Duw goruchaf! ar y dechreu

A luniodd Adda lawn o Ddyddiau,

Ymddifad jawn oedd hwn yn cychwyn

Heb ymgeledd yn ei galyn;

Ag Asen hwn pan oedd yn huno, gwnae

Dduw grymmus, eiriau gweddus, yn wraig iddo!

Gan roi gorchymyn yngardd Eden, rhag diodde

Tromloes, tra bydde eu heinioes, na wahanen,

4.

Mae Gŵr a Gwraig fo’n byw’n gariadus

Yw cyffelybu i Grist a’r Eglwys,

Roedd hon i Grist yn briod heini

Yntau roes ei fywyd trosti:

A’r Gŵr i’r Wraig sydd ben yn ddiball, os câr

Hi’n weddus, geiriau hyderus, ac nid arall

A edrycho fyth ar Ferch oddiallan, i’w hoffi

Yn ormod, mae ef yn bechod, ar fyd bychan.

5.

Ac felly’n holl ddyledion ninneu

Sy’n dynn a chaeth am dano, chwithau,

Fe dd’wedodd Paul o’i ddwyfol ddefod

Am ini ymostwn i’n Gwŷr Priod,

Fod hynny’n weddus yn yr Arglwydd, ymgadw

Yn berffaith tra bo’n afiaith a byw’n ufudd

Nid ydi Merch ar ol ei llygru, ond Delw 

Anffurfiol, nid iw rasol, o flaen yr Iesu.

6.

Er nad ydw’n gweled monoch,

Y fi sy ar dwyn yn cofio am danoch

Gan obeithio rydd Duw cyfion,

Ni i garu’n gilydd a gwir galon,

Er ini o’r briffordd gyfeiliorni, ond troi

Yn ddifeiriol, un Duw gweddol, a’n dwg iddi

Gobeithio byddwch o hyn allan, yn cywir

Garu heb neb wahanu a i gnawd ei hunan.

